
КъытщIэхъуэ щIэблэр хэкупсэу, я 
лъэпкъ хабзэм тету, нэмыс яхэлъу 
къэгъэхъуным гулъытэ хэха хуэт-
щIыпхъэщ, ди къэкIуэнур дахэу 
 щы тыну дыхуеймэ. Абыхэм хуэ-
гъэпсащ «Пашэхэм я зэщIэхъеены-
гъэ» и фIэщыгъэу илъэс ипэкIэ 
къэралым къыщызэрагъэпэщам. 
Нобэ ди псэлъэгъущ а зэгухьэны-
гъэм и Къэбэрдей-Балъкъэр къу-
дамэм и лэжьакIуэ Муртаз Ланэ. 

- Фи зэгухьэныгъэм и лэжьыгъэр 
нэхъыбэу зыхуэунэтIар сыт, Ланэ?

- 2022 гъэм Урысей Федерацэм и 
уна  фэщIхэм я жэрдэмкIэ къызэра-
гъэ пэщауэ щытащ «Пашэхэм я зэ-
щIэхъееныгъэ» зэгухьэныгъэр. Илъэс 
дрикъуауэ аращ, ауэ жыжьэ плъэ 
 мурадхэр диIэщ. Сэ къызэрыслъы-
тэмкIэ, къытщIэхъуэ щIэблэм щалъ-
хуа Хэкур фIыуэ ялъагъуу, хабзэм, 
бзэм, щэнхабзэм пщIэ хуащIу, щэ ны-
фIэу гъэсэнырщ псом нэхърэ нэхъыщ-
хьэр. Ди лэжьыгъэм нэхъыбэу ахэ-
ращ зы щытедгъащIэри. 

Зэгухьэныгъэм къызэщIеубыдэ 
егъэ джэныгъэм, щIэныгъэм, техно-
логием, щэнхабзэмрэ гъуазджэмрэ, 
во лонтёрствэм, спортым, узынша-
гъэм, хъыбарегъащIэ IэнатIэм, ди-
пломатием, щIыуэпсым, туризмэм, 
нэгъуэщI куэдми сабийхэр къыхэтша, 
дедгъэхьэха хъуным ехьэлIа Iуэху-
гъуэхэр. 

Иджыпсту а къезбжэкIа унэтIыны-
гъэхэмкIэ проект щхьэхуэхэр мэла-
жьэ. Абыхэм япкъ иткIэ еджакIуэ        
цIы кIухэм Iэмал ягъуэт зыхэт гупым 
щыпашэу щытын щхьэкIэ зыхуэны-
къуэхэм нэIуасэ зыхуащIыну. Псалъэм 
папщIэ, цIыху хэтыкIэ зрагъэщIэну, я 
щIэныгъэм хагъэхъуэну, политик, ар-
тист пажэхэм яIущIэну, щэнхэбзэмрэ 
гъуазджэмрэ пыщIа Iуэхугъуэхэм хэ-
тыну, экспертхэм яхуэзэну, нэгъуэщI-
хэри. КIэщIу жыпIэмэ, сыт и лъэны-
къуэ кIи заужьыным догугъу. Ды зэ лэ-
жьын ди куэдщ…

- Узытепсэлъыхьа проектхэм я 
 гугъу тщIымэ, сытхэр фхузэфIэкIа?

- Илъэсым къриубыдэу а проектхэм 
япкъ иткIэ Iуэхугъуэ зыбжанэ ди деж 
щедгъэкIуэкIащ. Псалъэм папщIэ, 
щалъхуа щIыпIэр, пщIантIэр, унэр 
фIыуэ зылъагъу цIыкIухэм щхьэкIэ 
«Ди пщIантIэм дэс си ныбжьэгъу-      
хэр» проектыр. Абы зэхуишэсащ зэа-
къылэгъу, зи Iуэху еплъыкIэхэр зэте-
хуэ сабийхэр.

Апхуэдэуи едгъэкIуэкIащ «Унагъуэ 
командэ» спорт фестивалыр, «Дэ 
Урысейм дыкъыщалъхуащ» проек-
тым хыхьэ Iуэхухэр, нэгъуэщIхэри. 
Ауэ, абыхэм щыщу псом нэхърэ нэхъ 
сигу къинэжар гъэмахуэм щыIа «Па-
шэхэм я чэзущ» проектырщ. Респуб-
ликэм и къудамэ зэгухьэныгъэм 
 щыщу сабии 160-рэ махуэкIэ щаIыгъ 
лагерым махуипщIкIэ щыIащ. Нэ-
хъыжьу абыхэм яхэтар сэрат. Ар си 
япэ апхуэдэ Iуэхути сытегузэвыхьырт 
икIи срипIейтейрт сабийхэр къыс ху-

Колледжхэм  
щIэтIысхьэхэм 

къахохъуэ

Иужьрей зэманым еджа-
кIуэхэм ящыщ куэдым я 
щIэныгъэм щыхагъэхъуэну 
къыхахыр колледжхэрщ. 
УФ-м и Правительствэм и 
Уна фэщIым и къуэдзэ Голи-
ковэ Татьянэ жиIащ 2023 
гъэм курыт IэщIагъэ щыз-
рагъэгъуэт еджапIэхэм 
 щIэ тIыс хьа студентхэм я 
бжыгъэр мелуан 1,2-м зэ-
ры нэсар. Псори зэхэту 
иджыпсту абыхэм щоджэ 
ныб  жьыщIэ мелуани 3,7-рэ. 
9-нэ классыр къэзыухахэм 
я процент 60-м щIигъур кол-
леджхэм макIуэ. Мы зэ-
маным апхуэдэ еджапIэу 
Урысейм щыIэщ мини 3,5-м 
щIигъу.

АПХУЭДЭ еджапIэхэр къэ-
зыух ныбжьыщIэхэр лэжьа-
пIэн шэ хъуркъым, IэщIа-
гъэлI хэм сытым дежи 
 щIэуп щIэ яIэщ. «Известия» 
газетым иригъэкIуэкIа къэ ху-
тэ ныгъэхэм къызэрагъэлъэ-
гъуамкIэ, 9-нэ классыр къэ-
зыух ныбжьыщIэхэм нэхъы-
бэу къыхахыр программиро-
ваниемрэ педагогикэмрэщ, 
беспилотникхэр зезыгъакIуэ 
IэщIагъэлI хъуну хуейхэми я 
бжыгъэр хуэдитIкIэ хэхъуащ. 
Абы щыгъуэми дызыхуэкIуэ 
илъэситхум электроннэ про-
мышленностым, робототех-
никэм, машинэухуэм, метал-
лургием, фармацевтикэм, 
мэ къумэш хозяйствэм, ухуэ-
ны гъэм, транспортым епха 
IэщIагъэхэм щIэупщIэшхуэ 
яIэ хъунущ.

ЕджапIэ нэхъыщхьэхэр 
щы тыкIэ гугъум къихутэнкIэ 
шынагъуэ щыIэщ. Iэ щIа-
гъэлI хэм къалъытэ абыхэм 
щIэ тIысхьэ ныбжьыщIэхэм я 
бжыгъэм хуэм-хуэмурэ 
 фIы уэ кIэрыхуну.  

Мамырыгъэр зэлъытар
Ираным и президент Раи-

си Ибрэхьим Израилым и 
ипщэ лъэныкъуэм ятеуа, 
Палестинэм щыщ гупым я 
телъхьэу къэуващ. Абы и 
псалъэхэм къызэрыхэщам-
кIэ, абыхэм журтхэм зыща-
хъумэу Iэщэр къащтэн хуей 
хъуауэ аращ.

«ИРАНЫМ къелъытэ па-

КъБР-м щыIэ МВД-м 
щекIуэкIащ Урысей МВД-м 
хыхьэ Штаб IэнатIэхэр 
къызэрызэрагъэпэщрэ 
илъэ си 105-рэ зэрырикъум 
хуэгъэпса зэIущIэ гуапэ. 

КЪЭБЭРДЕЙ-Балъкъэр 
Республикэм къэрал кIуэцI 
IуэхухэмкIэ министру щыIэ, 
полицэм и генерал-лейте-
нант Павлов Василий штаб 
IэнатIэхэм я лэжьакIуэхэм я 
махуэшхуэмкIэ ехъуэхъуащ. 
Къыхигъэщащ министер-
ствэм и къулыкъущIапIэ-
хэмрэ IэнатIэхэмрэ я къа-
лэн хэр ягъэзэщIэным, я зэ-
дэ лэжьэныгъэр зэгъэуIу-
ным абы мыхьэнэшхуэ 
зэ рыщиIэр. Ведомствэм и 
штаб IэнатIэхэм я лэжьа-
кIуэхэм министрым фIыщIэ 
яхуищIащ, жиIащ узынша-
гъэ быдэ, насып, унагъуэ 
зэIузэпэщыгъэ, къулыкъум 
ехъулIэныгъэхэр щаIэну зэ-
ри  гуапэр. 

- Штабым къулыкъу щащIэ 
лэжьакIуэ нэхъыфIхэм икIи 
абыхэм махуэ къэс къа-
гъэлъагъуэ я IэщIагъэм зэ-
ры хащIыкIыр, къапэщыт 
пщэрылъхэр нэсу зэрызэ-
фIа хыр. Сынывохъуэхъу фи 
махуэшхуэмкIэ! - къыхигъэ-

Къэбэрдей-Балъкъэрым и Шэджэм аузым щыIэ 
«Шэджэм флай» парадром щIыпIэм иджыблагъэ къы-
щызэIуахащ пасэрей балъкъэр чэщанэм и теплъэ зиIэ хьэ-
щIэщ. Иджы парапланерхэмрэ дельтапланерхэмкIэ къурш-
хэм щыхуэрзэн зыфIэфI туристхэм Iэмал яIэ хъуащ па-
латкэхэм, уней хьэщIэщхэм къадэкIуэу, иджырей мардэм 
къитIасэ хьэщIэщ зэпэщым къыщыувыIэну. 

«ШЭДЖЭМ-ТУР» ООО-м и унафэщI Мушкаев Марат зэры-
жи IамкIэ, хьэщIэщым елэжьа ухуакIуэхэм къагъэсэбэпар езы 
щIыпIэм щыIэ мывэхэмрэ пхъэхэмрэщ, нэгъуэщI къыхамы-
гъэхьэу. ХьэщIэщ-чэщанэм и теплъэри, и пэш кIуэцIхэри къы-
зэрищIыкIар пасэ зэманым балъкъэрхэм я псэупIэхэр зэрау-
хуэу щытам тещIыхьауэщ. 

«Туризмэм республикэм зыщегъэужьынымкIэ екIуэкI лэ-
жьыгъэхэм щыщ зы лъэбакъуэщ нобэрей «ХьэщIэщ-чэща-
нэр». Дэ хэти дыдоIыгъ мыпхуэдэ жэрдэмхэр икIи фIыщIэ яху-
дощI мы Iуэхугъуэр къезыхьэжьахэм, мылъкукIэ закъыщIэзы-
гъэкъуахэм. Къэралым щыпсэу цIыхухэм Iэмал яIэщ, Кав-
казым къакIуэу зыщаплъыхьыну, дэ псори дызэрызэкъуэтыр 
къащIэну», - яжриIащ Къэбэрдей-Балъкъэрым и Правительст-
вэм и УнафэщIым и япэ къуэдзэ Къуныжь МуIэед гуфIэгъуэм 
кърихьэлIахэм. 

Лэжьэну хуит зыщI сертификат зиIэу Урысей Федерацэм 
щыIэр Къэбэрдей-Балъкъэрым и Шэджэм аузым и «Шэджэм 
флай» парадром закъуэращ. Илъэс тIощIым нэблэгъащ мы 
щIыпIэр турист-экстремал минхэм къызэрагъэунэхури, абы 
къриубыдэу зэхъуэкIыныгъэфI куэд игъуэтащ. Илъэсым и сыт 
хуэдэ лъэхъэнэми зыщыбгъэпсэху хъунущ парадромым, абы 
щхьэкIэ зыхуей-зыхуэфIхэмкIэ зэгъэпэщащ. Иджыпсту цIыхуи 
110-рэ зэуэ къыщызэтеувыIэфынущ, нэгъабэрей бжыгъэхэм 
елъытауэ фIыуи хэхъуащ. 

БАТОКЪУЭ Албэч.

             Сабийхэм сыт и
лъэныкъуэкIи заужьыным догугъу

дэмыхьэхмэ, ахэр зэзмыгъэдэIуфмэ, 
си гупсысэхэр абыхэм я деж нэзмы-
хьэсыфмэ, жыхуэсIэу. АрщхьэкIэ, 
зэрыжаIэу, сыщIэгузэвэн щыIакъым. 
А махуипщIым апхуэдизкIэ зэпэгъу-
нэгъу дызэхуэхъуат цIыкIухэмрэ сэ - 
ри, лагерым дызэрыщыIа пIалъэр 
къы дэмэщIэкIат, дызэбгрыкIыжыну 
ды хуэмейуэ апхуэдэт. 

Сабийхэм абы щыгъуэ я хьэщIащ 
республикэм и гъэзэщIакIуэ властым 
и лIыкIуэ зыбжанэ икIи псалъэмакъ 
щхьэпэхэр ирагъэкIуэкIащ. Абы нэ-
мыщI, мастер-классхэр, спорт джэ-
гухэр зэхэтшащ. ЦIыкIухэм ахэр псори 
гукъинэж ящыхъуащ. 

Гъэ еджэгъуэщIэм щыщIидзэжым 
ирихьэлIэу едгъэжьащ «ЩIэныгъэ-
лIым и деж хьэщIапIэ» проект иныр. 
Апхуэдэ щIыкIэкIэ ди мурадщ сабий-
хэр еджэным, щIэныгъэфI зэгъэ - 
г ъуэтыным нэхъ пэгъунэгъу хуэтщIы-
ну, ди университетхэм тшэну, абыхэм 
я еджагъэшхуэхэм, щIэныгъэлIхэм 
яхуэдгъэзэну, къэхутэныгъэ лэжьы-
гъэхэр щрагъэкIуэкI лабораторхэр           
едгъэлъагъуну, нэгъуэщIхэри. А 
проек тым къызэщIиубыдэнущ рес-
пуб ликэм и сабий 2000-м щIигъу. 

- Фи лэжьыгъэм щынэхъыщхьэр 
сабийрщ. 

- Пэжщ, сыт хуэдэ Iуэхугъуэ къед-
мыхьэжьэми, псом япэ идгъэщыр са-
бийрщ - ар зыгъэпIейтейр, зытегузэ-
выхьыр, е зыгъэгуфIэр, и хъуэпса  -
пIэр къэтщIэн щхьэкIэ. ЦIыкIухэм 
 зы хедгъэщIэн хуейщ дэ ахэр зэ ры -
зэхэтхыр, зэрызэхэтщIыкIыр, я пса-
лъэм дызэрыщIэдэIур, мыхьэнэ зэ-
реттыр. Армырауэ хъунукъым.

 Дэ дыхущIэкъуркъым ахэр псори зы 
къупхъэм идгъэувэну, я гупсысэкIэ -
хэр сыткIи зэтехуэу, зэхуэдэу балигъ 
гъащIэм хэдгъэхьэну. Щхьэж и хъэтI, 
и дуней еплъыкIэ иIэжын хуейщ, 
щхьэж лъэныкъуэ зырызкIэ, зэры-
хуейм хуэдэу зиужьыжу. Мис ар тху-

зэфIэкIмэ, ди лэжьыгъэр къыдэхъу-
лIауэ къэслъытэнущ. Дэ къытпэ-
щылъщ сабийм и зэфIэкIыр къызы-
къуедгъэхыну, нэхъыфIым ар 
тед гъэгушхуэну, къэралым, респуб-
ликэм я цIыху нэс къахэкIын папщIэ. 

- Фи зэгухьэныгъэм къыхыхьэну 
щIэ хъуэпс ныбжьыщIэхэр дауэ къы-
зэрыхэфхыр?

- Школым фIы дыдэу щеджэхэмрэ 
олимпиадэхэм щытекIуахэмрэ я за-
къуэкъым ди деж къакIуэхэр, атIэ ди 
бжэри, дигури яхузэIухащ дэтхэнэ            
зы сабийми, ар къызыхэкIа унагъуэм, 
я псэукIэм, зыщыщ лъэпкъым, шко-
лым зэрыщеджэм, и гупсысыкIэм, 
 дуней тетыкIэм емылъытауэ. 

Абыхэм я ныбжьыр илъэси 6 - 18-
хэм къреубыдэ. Абы нэмыщI, ба-
лигъхэри къыхыхьэ хъунущ ди зэ-
гухьэныгъэм. Апхуэдэхэм унэтIа-
кIуэкIэ доджэ. Псалъэм и хьэтыркIэ, 
дэ дропагэ икIи дрогушхуэ Къэ-
бэрдей-Балъкъэрым и Iэтащхьэ КIуэ-
кIуэ Казбек псом япэ ди зэгухьэ-
ныгъэм къызэрыхыхьам. Иджыпсту 
ар ЗэзыгъэуIу советым и тхьэмадэ-
щи, куэдкIэ щIэгъэкъуэн къытхуохъу. 

- Зэгухьэныгъэм цIыху дапщэ но-
бэ къызэщIиубыдэрэ, республикэм 
и куейхэм къудамэхэр фыщиIэ?

- «Пашэхэм я зэщIэхъееныгъэ» зэ-
гухьэныгъэм и щIыналъэ къудамэм и 
унафэщIыр Шыпш Аслъэнщ. Рес-
публикэм и муниципалитет 13-м зэ-
щIэхъееныгъэм и къудамэхэр щыIэщ, 
цIыхуитI-щы щылажьэу. Ди щIына-
лъэм и курыт еджапIэхэми апхуэдэ-
хэр къыщызэIуах. Иджыпсту ди зэ-
гухьэныгъэм и къудамэу республи -
кэм щыIэр 270-м нэблагъэ. Налшык 
къэтщэнщи, цIыхуиплI, сэри сахэту, 
мыбы дыщолажьэ. Къалэ курыт 
еджапIэхэм къудамэу 40 щыдиIэщ. 
Макъамэм, сурэт щIыным, спортым 
щыхурагъаджэ, щыхуагъасэ еджа-
пIэхэми апхуэдэ отделенэхэр къы-
щызэIутхыну ди мурадщ, 

- Ланэ, уэ дауэ укъыхыхьа мы лэ-
жьыгъэм?

- «Пашэхэм я зэщIэхъееныгъэ» зэ-
гухьэныгъэм лэжьакIуэ къызэрилъы-
хъуэр къыщысщIам, къызэрыхах зэ-
хьэ зэхуэм сыхыхьащ. Къэпщытэны-
гъищым сыпхыкIри, сыкъащтащ. 

Лэжьыгъэ хьэлэмэтщ, удэзыхьэхщ, 
сабийхэм сахэтынуи сигу ирохь. 
Куэдрэ къысхуохуэ сешауэ унэм сы-
щыкIуэж, ауэ етIуанэ махуэм сабий 
цIыкIухэм сахуэза нэужь абыхэм 
 къабгъэдэкI гуапагъэм, хуабагъэм 
псори сщхьэщехыж икIи сщегъэгъуп-
щэж.

Си гуапэу къыхэзгъэщынут сызыдэ-
ла жьэ гупыр дызэрызэкъуэтыр, ды-
зэрызэрыIыгъыр. Ди унафэщI Шыпш 
Аслъэн и фIыгъэ куэд хэлъщ апхуэ-
дэу зэхущытыкIэм. Абы укъыгурыIуэ-
нущ икIи узэхищIыкIынущ сыт щы-
гъуи. Ар куэд и уасэщ. 

Епсэлъар
ХЬЭЩЫКЪУЕЙ Олегщ.

Зэгухьэныгъэхэр

МУРТАЗ Ланэ:

Зэман ипэкIэ ди республикэр зэрыгушхуэу щыта 
IуэхущIапIэхэм ящыщщ Май щIыналъэм щыIэ       
«Сев каврентген» заводыр. Урысейм и медицинэ 
IуэхущIапIэхэр рентген IэмэпсымэхэмкIэ игъэнщIу 
щытащ абы, хъарзынэу нобэми къэсащ икIи ар 
 хущIокъу  зэманым къезэгъ лэжьэкIэ мардэхэм зэ-
ры те хьэнымрэ къыщIигъэкI Iэмэпсымэ лIэужьы-
гъуэхэм я бжыгъэм къызэрыхигъэхъуэнымрэ. 

«ЛЭЖЬЫГЪЭ купщIафIэ» лъэпкъ проектым хиу-
быдэу заводым иубзыхуащ дяпэкIэ зытетыну мардэ-
щIэхэр. Абы ипкъ иту я зэфIэкI псори ирахьэлIэнущ Iэ-
мэпсымэхэм я фIагъым зэрелэжьыным, нэхъыбэ къы-
зэрыщIагъэкIыным, абы трагъэкIуадэ зэманыр зэра-
гъэмэщIэным, зэман лей темыкIуадэу, лэжьыгъэ 
ны къуэщIхэр и кIэм зэрынагъэсыным.

ПэхуэщIэм и япэ Iыхьэм IуэхущIапIэм и лэжьыгъэм 
хэлъ ныкъусаныгъэхэмрэ абыхэм я зэранкIэ яIа хэ-
щIыныгъэхэмрэ сэтей къащIынущ икIи абыхэм япкъ 
иту къахутэнущ лэжьыгъэр егъэфIэкIуэнымкIэ зэран 
къахуэхъу щхьэусыгъуэхэр. Языныкъуэ зэхуэмыхъу-
ныгъэхэр гъэзэкIуэжыныр сыткIи ехьэлIащ иджырей 
Iэмэпсымэхэр гъэувыным, IуэхущIапIэм бгъэдэлъ 
мылъ кур зэгъэзэхуэным, зэрылажьэ Iэмэпсымэхэм я 
хъу мапIэхэм я щытыкIэр егъэфIэкIуэным, лэжьа-
кIуэхэм хуагъэув къалэныр пIалъэм фIимышу къра-
хьэлIэным. Псом хуэмыдэу лэжьыгъэм куууэ хэпщэн 
хуейуэ къалъытащ менеджмент Iэмалхэм ехьэлIа Iуэху 
бгъэдыхьэкIэхэр. Иджыблагъэ заводым и цеххэр зэ-
пагъэщхьэхукIащ икIи дэтхэнэми къыщызэIуахащ хъы-
барегъащIэ центрхэр. Хьэзыр хъуа Iэмэпсымэхэм я 
щытыкIэр (нэхъапэхэм хуэдэу нэгъуэщI щIыпIэ шэн 
хуэмейуэ), ахэр щызэпкъралъхьэ цехым и утыкум къы-
щапщытэнущ. Апхуэдэ лэжьыгъэ ухуэкIэм дяпэкIэ Iэ-
мал нэхъыбэ къаритынущ зэлэжь Iуэхур сыт и лъэны-
къуэкIи егъэфIэкIуэнымкIэ.

А псоми къадэкIуэу IуэхущIапIэм увыпIэ щхьэхуэ щи-
гъуэтынущ лэжьыгъэр къезыхьэлIэ IэщIагъэлIхэм къа-
бгъэдэкI дэтхэнэ зы Iуэху еплъыкIэми, ар ирехъу лэ-
жьыгъэм е лэжьакIуэхэм яхьэлIауэ. Заводым и лэжьы-
гъэр егъэфIэкIуэным теухуа жэрдэм нэхъыфIхэр къы-
хэ зылъхьэхэм ахъшэ саугъэтхэр иратынущ, зыпэрыт 
лэжьыгъэм нэхъри трагъэгушхуэн хуэдэу. Къыхалъхьа 
пэхуэщIэм ипкъ иту илъэсищ къэс, гъэр щиухым 
хуэзэу, къапщытэнущ яIа ехъулIэныгъэхэр зыхуэдэр, 
къыкIэлъыкIуэ илъэсхэм зэлэжьынур тэмэму яубзыхун 
папщIэ.

IуэхущIапIэм и нобэрей ехъулIэныгъэхэм дытеп сэ-
лъыхьмэ, абы иIэщ дунейпсо мардэхэм тету Iэмэпсымэ 
зэмылIэужьыгъуэхэм я щапхъэхэр щаубзыху, абы тету 
къыщIагъэкIахэр щызэпкъралъхьэ икIи щагъэунэху, 
электроннэ пкъыгъуэхэм щелэжь къудамэхэр. Абыхэм 
я зэфIэкI псори зытеухуар Къэбэрдей-Балъкъэрымрэ 
Урысейм и Ипщэ щIыналъэхэмрэ медицинэ Iэмэп сы-
мэ фIхэмкIэ къызэгъэпэщынырщ. Заводым къыщIи-
гъэкIхэр сыт щыгъуи ехъулIэныгъэ яIэу щагъэлъагъуэ 
«Узыншагъэр хъумэн» фIэщыгъэм щIэту екIуэкI уры-
сейпсо выставкэхэм. Фигу къэдгъэкIыжынщ нэгъуэщI 
къэралхэм санкцэхэр къыщыдащIылIа зэман гугъум, 
хамэ къэралхэм я хьэпшыпхэм я пIэм къиувэн гъэ хьэ-
зырыныр япэу пщэрылъ зыщащIахэм «Севкаврент-
ген» ООО-р зэрахэтар икIи а къалэн гугъум дэгъуэу зэ-
ры пэлъэщар. Мы зэманым абы и медицинэ Iэ мэ- 
п сымэхэмкIэ къызэрагъэпэщ сымаджэщхэр, поликли-
никэхэр, узыншагъэр хъумэнымкIэ центрхэр, уеблэмэ 
языныкъуэхэм ди къэралым и гъунапкъэхэр зэпачу 
 хуежьащ. ЗэрыгурыIуэгъуэщи, нобэрей сату зэхущы-
тыкIэхэм къагъэув, IуэхущIапIэхэр зыхуэгъэпса Iуэху 
нэхъыщхьэм къыдэкIуэу, нэгъуэщIхэми елэжьыну Iэ-
мал къыдэгъэкIыныр. Апхуэдэу мыбыхэми къыщIа-
гъэкI хадэхэкIхэр къызэрырахьэлIэж машинэхэр, жыг 
гъэкIыным къыхуагъэсэбэп техникэхэр, щхьэ зытелъ 
гъущI конструкцэхэр, щIыIалъэ хъумапIэ центр нэ-
гъунэ яухуэ. Заводым и лэжьакIуэхэм зэрыжаIэмкIэ, а 
псори зи фIыщIэр къэралыр щылъэлъэжым, 1958 
гъэм къызэIуахауэ щыта IуэхущIапIэм и лъабжьэмрэ 
лэжьыгъэм хуэIэижь IэщIагъэлI Iэзэхэмрэ зэрахъу-
марщ. Ноби къагъэсэбэп абыхэм я Iуэху еплъыкIэхэмрэ 
я чэнджэщхэмрэ.

ЛЪОСТЭН  Музэ. 

Ди IуэхущIапIэхэм
я зэфIэкIыр

Я  махуэмкIэ  ехъуэхъуащ

щащ министрым.
АдэкIэ лэжьакIуэ нэ-

хъыфIхэм гулъытэ хуащIащ. 
КъБР-м щыIэ МВД-м и 
щIыхь тхылъхэр иратащ зи 
къалэныр хьэлэлу езыхьэкI, 
ехъулIэныгъэ лъагэхэр къэ-
зыгъэлъэгъуахэу респуб-
ликэ МВД-м и штабым и ин-
спекцэм и инспектор нэ-
хъыжь Глущенкэ Роман, 
Урысей МВД-м и къудамэу 
Шэрэдж районым щыIэм и 
штабым и унафэщI Куль-

баев Залымхъан, КъБР-м 
щыIэ МВД-м и штабым 
мыхьэнэшхуэ зиIэ пщэрылъ-
хэмкIэ и инспектор нэхъыжь 
Беслъэней Каринэ сымэ.

Мы гъэм ведомствэм и 
штаб IэнатIэхэм я лэжьакIуэ 
нэхъыфIу къалъытащ пщэ-
рылъ хэхахэмкIэ инспектор 
нэхъыжь, майор Терентьевэ 
Юлие. Павлов Василий фIы-
щIэ тхыгъэ яритащ Юлие и 
адэ-анэм. 

- Си псэм къыбгъэдэкIыу 

фIыщIэ фхузощI апхуэдэ 
пхъу зэрывгъэсам папщIэ! - 
къыхигъэщащ Павлов Васи-
лиий.

Штаб IэнатIэхэр къы зэ-
рызэ рагъэпэщрэ илъэси 
105-рэ зэрырикъум и фэе-
плъ медалхэр иратащ 
 КъБР-м щыIэ МВД-м и штаб 
къулыкъум илъэс куэдкIэ 
щы лэжьа ветеранхэу Шы-
рыт Люсярэ Къармэ Анзор-
рэ. 

КъБР-м щыIэ МВД-м и 
штабым и лэжьакIуэхэм          
уна фэ ящIащ зи лъакъуэ-
хэм сэкъат иIэхэу Налшык 
къалэ дэт Сабий унэм и 
 гъэ сэнхэм ядэIэпыкъуну. 
Сабий унэм и дохутыр нэ-
хъыщхьэ Кърымыкъуэ Ма-
ритэ иратащ сабийхэр Iэ-
мал имыIэу зыхуеину хьэп-
шыпхэр. 

 IэнатIэм и лэжьакIуэхэу зи 
къалэн зыгъэзащIэу хэкIуэ-
да Гузиев ТIэхьиррэ Сокъур 
Альбертрэ я сабийхэм ира-
тащ спорт хьэпшыпхэр къы-
зэращэхуну сертификатхэр. 

ЗэIущIэм и кIэухыу Къэбэр-
дей-Балъкъэр Республикэм 
къэрал кIуэцI IуэхухэмкIэ 
министру щыIэ, полицэм и 
генерал-лейтенант Павлов 
Василий фIыщIэ яхуищIащ 
къулыкъум и ветеранхэу 
штаб IэнатIэхэр зэфIэувэ-
нымрэ заужьынымрэ хэлъ-
хьэныгъэшхуэ хуэзыщ1а-
хэм.   

УАРДЭ  Жантинэ.

Шэджэм аузым и хьэщIэщыщIэ

Тафэ хуитхэр, щIы захуэ-
хэр кIуэ пэтми нэхъ мащIэ, 
нэхъ зэпэубыда мэхъу, 
ахэр нэхъыбэу цIыхум  
къы зэригъэсэбэпым къы-
хэкIыу. Абыхэм къохутэ 
фэтэр куэду зэхэт унэ зэтет-
хэр, IуэхущIапIэхэр, ты-
куэн хэр, н.къ.

АПХУЭДЭ щIы пIэхэм зэ-
ман дэкIмэ  ягъуэтыну те-
плъэр зы хуэдэр нэгу къы-
щIэгъэ хьэгъуейкъым: япэ-
щIы кIэ жы лэ мыин мэхъу, 
итIанэ къуа жэ, къалэ. ИкIэм-
икIэжым а къалэхэм зауб-
гъу, «мегаполис» инхэм хуэ-
кIуэжу. Абы щхьэкIэ Iэмал 
имы Iэу ущытын хуейкъым 
щIыр зи мащIэ Японие, 
хьэмэрэ цIыху щхьэ бжы-
гъэр сыт щыгъуи щылъагэ 
Китай къэралхэм хуэдэу…

Ди республикэ цIыкIур 
къэтщтэнщи, абы и къала-
щхьэ Налшыки кIуэ пэтми 
зеубгъу. Федеральнэ гъуэгу 
Iуфэм Iус жылэхэр зэхуэ- 
  кIу атэурэ (Налшыкрэ Нартан 
къуажэмрэ, Нартанрэ Аруан 
жылэмрэ) я зэхуакухэм къы-
дэна щIагъуэ щыIэкъым. 
Апхуэдэ щIыкIэкIэ къа-
гъэсэбэп щIыхэр щхьэхуэщ, 
ауэ щыIэщ зэи, сыт хуэдэ 
щхьэусыгъуэкIи узэIусэ 
 мыхъунухэри. Апхуэдэхэм 
лъэпкъ парккIэ йоджэ икIи           
я къалэн нэхъыщхьэр щIым 
и хъугъуэфIыгъуэу къалъы-
тэ псэущхьэхэмрэ къэ-
кIыгъэ хэмрэ абыхэм щы-
хъумэнырщ. Къэбэрдей-
Балъ къэрым и «Iуащхьэма-
хуэ лъапэ» лъэпкъ паркыр 
къэралпсо мыхьэнэ зиIэ 
апхуэдэ щIыпIэхэм ящыщ 
зыщ. 1986 гъэм и бжьыхьэм 
къызэIуаха а заповедникыр 
зыхуэзэ щIым и зэхэлъы -
кIэм хуэдэ дуней псом 
къыщы гъуэтыгъуейщ. Абы 
щызэхэтщ къурш щыгу мы-
ладжэхэр, къэкIыгъэ лIэу -
жьыгъуэ куэдкIэ къулей 
тафэхэр, псыдзэ ин къеха-
хэм я лъэужь зэтежыхьыжа-
хэр, къуэкIийхэр, гуэл щIы-
пIэхэр. Аращ псэущхьэхэм-
кIи къэкIыгъэхэмкIи щIэкъу-
леижыр.

«Iуащхьэмахуэ лъапэ» 
паркым ущрохьэлIэ шэкIэ зи 
щIэжьейхэр зыпI псэущхьэ 
лIэужьыгъуэу 63-рэ, къуа-

Дызэрыгушхуэ щIыпIэхэр 
лэб зууэ 110-м щIигъум, 
 бдзэжьей лъэпкъыгъуи 6-м. 
Мэзкъуэдым щыбэгъуащ 
Урысейм и Тхылъ Плъы-
жьым ит псэущхьэхэм 
ящыщ куэд: дзыдзэ, мэз 
джэду, мыщэ гъуабжэ, мэз 
бжэн, къурш бжэн, мэз 
джэд. Бгъэрэ къашыргъэу 
абы щыIэм хуэдиз зыщIыпIи 
ущрихьэлIэркъым. ЩIым и 
зэхэлъыкIэ къулеймрэ псо-
ми езэгъ дуней щытыкIэмрэ 
я фIыгъэкIэ заповедникым 
сыт хуэдэ къэкIыгъэми зы-
щаужь, уеблэмэ нэгъуэщI 
щIыналъэхэм узыщрихьэлIэ 
щхъуантIагъэ нэхъ цIыкIу-
хэри абы щыбатэу. Къурш 
лъапэ щIыIэпсхэм къыщыкI 
пхъэхуейхэмрэ уэздыгъей-
хэмрэ Сыбыр щIыналъэм 
ейхэм емыфIэкIмэ, абыхэм 
къакIэрыхуркъым. Ди щIы-
налъэм и щIыуэпс зэхэ-
лъыкIэ телъыджэм ауэ ит-
хьэкъуагъэнтэкъым XVIII 
лIэщIыгъуэм Урысей геогра-
фие обществэм къыбгъэ-
дэкIыу Кавказым и къурш 
лъапэхэр щIэзыпщытыкIауэ 
щыта щIэныгъэлIхэр.

- ЩIыпIэр, къэмыхъуауэ 
те лъыджэщ, сыту жыпIэмэ, 
мыбы и мэзхэм зэбгъурыту 
къыщокI щIы хъурейм и кон-
тинент къэс узыщрихьэлIэ 
къэкIыгъэ щхьэхуэхэр, - къы-
хощ абыхэм я тхыгъэ жы-
жьэхэм… «Iуащхьэмахуэ 
 лъапэ» паркым ихъумэ 
щIыуэ псыр зыхуэдэр къы-
щыбгурыIуэр абы хуэдэ ад-
рейхэм ебгъэпща нэужьщ 
икIи абыхэм я дэтхэнэ зыми 

щхьэхуэу щрагъэкIуэкI Iуэ-
хугъуэхэм куэдкIэ елъытащ 
дунейпсо щIыуэпсым и 
къэкIуэнумрэ къыпэплъэм-
рэ. Мэзкъуэды нэхъ ин ды-
дэу дуней псом дапщэ тет?

Курск къалэм и Стрелец-
кэ тафэм Алёхиным и цIэр 
зэрихьэу щыIэ лъэпкъ пар-
кым и инагъыр гектар ми-      
ни 2-м щIегъу. Ауэ щыхъукIэ, 
абы и процент 60-рщ та-
фэр, адрейр мэз зэфэ-
зэщщ. Кавказым и къэкIы-
гъэхэмрэ псэущхьэхэмрэ 
 къулеигъэкIэ ар къылъэ -
щIы хьэркъым. Абы къыщ-
хьэ щокI Америкэм и Дакотэ 
Штатым щыIэ «Бэдлендс» 
лъэпкъ паркыр. Километр 
зэбгъузэнатIэ 980-м щIигъур 
мывэ Iуащхьэ защIэу зэ-
хэтщ, «щIы Iей» жиIэу аращ 
езы псалъэми къикIыр. Ар 
хуэмурэ хуокIуэж удзыр лъа-
гэу щыдэкIей тафэм. А щIы-
пIэм мэз хывхэм фIэкIа нэ-
гъуэщI щыIэкъым.

Монголием и къалащхьэ 
Улан-Батор пэмыжыжьэу 
щыIэ лъэпкъ паркыр гектар 
мин 505-м нос, бгы тафэ-
хэм Пржевальскэм и шыхэм 
я закъуэщ щагъэхъур. Ар-
гентинэми щыIэщ «Шэ-
дылъэ щыхькIэ» зэджэ за-
поведник. Ар километр зэб-
гъузэнатIэ мини 5 мэхъу. 
Абы и шэдылъэхэм що-
хъуакIуэ нэгъуэщI зыщIыпIи 
узыщримыхьэлIэ икIи 
щIыпIэм и фIэщыгъэр зезы-
хьэ шэдылъэ бжэнхэр.

ШЭРЭДЖ Дисэ. 

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ

Насып зиIэм шыIэ иIэщ
Лъэпкъ Iущыгъэ:

лес тинэ цIыхубэм захъумэ-
жыну хуитыныгъэ яIэу. Къэ-
ра лым щекIуэкI политикэ зэ-
щIэхъееныгъэм жэуап ихьы-
жын хуейщ щIыналъэм 
щып сэу лъэпкъхэр гузэвэ-
гъуэ зэрыхидзам папщIэ», - 
жиIащ абы. Раиси Ибрэхьим 
муслъымэн къэралыгъуэхэм 
я унафэщIхэр къыхуриджащ 
палестинэ цIыхубэм я щхьэ-
щы жакIуэу къэувыну.

Тыркум и президент Эрдо-
ган Реджеп жиIащ Къуэ кIы-
пIэ Гъунэгъум мамырыгъэ 
щыIэныр Палестинэм и 
щхьэ хуитыныгъэм зэрелъы-
тар.

«Ди жагъуэ зэрыхъунщи, 
лIэщIыгъуэкIэрэ мамыры-
гъэм и щIыналъэу къалъытэу 
щыта Иерусалим нобэ дызы-
гъэгузавэ Iуэхугъуэхэр ще-
кIуэкI, муслъымэнхэм я хуи-
тыныгъэхэр къыщызэпауд 
щIыналъэ хъуащ. КъуэкIыпIэ 
Иерусалимыр и къалащхьэу 
Палестинэ къэралыгъуэр зэ-
ры щыIэр къэлъытэныр Iэ-
мал зимыIэ Iуэхугъуэщ», - 
жи Iащ абы.

Жэпуэгъуэм и 10,
гъубж

Психикэ узыншагъэр хъу-
мэным и дунейпсо махуэщ

ЦIыхум и судыр укIкIэ 
ящIэу мыдэным и европэ-
псо махуэщ

1910 гъэм къалъхуащ 
 КъБР-м и цIыхубэ усакIуэ 
Щомахуэ Амырхъан.

1925 гъэм къалъхуащ 
франджы балеринэ цIэ ры-
Iуэ, адыгэ лъэпкъым къы хэ-
кIа Черинэ (Щамырзэ) Люд-
милэ.

1928 гъэм къалъхуащ 
тхыдэ щIэныгъэхэмкIэ док-
тор, КъБР-м щIэныгъэмкIэ 
щIыхь зиIэ и лэжьакIуэ 
Iулыдж Iустырхъан.

1930 гъэм къалъхуащ 
тхакIуэ, КъБР-м щэнхабзэм-
кIэ щIыхь зиIэ и лэжьакIуэ 
КIуантIэ Iэзид.

1935 гъэм къалъхуащ 
 КъБР-м и цIыхубэ тхакIуэ, 
республикэм щэнхабзэмкIэ 
щIыхь зиIэ и лэжьакIуэ, 
«Iуащ хьэмахуэ» журналым и 
редактор нэхъыщхьэу лэжьа 
Елгъэр Кашиф.

1939 гъэм къалъхуащ фи-
лософие щIэныгъэхэмкIэ 
доктор, техникэ щIэныгъэ-
хэмкIэ кандидат, КъБР-м 
щIэ ныгъэхэмкIэ щIыхь зиIэ и 

лэжьакIуэ Тхьэгъэпсо Хьэ-
жысмел.

1940 гъэм къалъхуащ 
 КъБР и цIыхубэ артист Куэт 
Къанщобий.

1941 гъэм къалъхуащ Къэ-
рэшей-Шэрджэсым и цIы-
хубэ тхакIуэ, КъБР-ми 
 КъШР-ми щIыхь зиIэ я жур-
налист, «Черкес хэку» газе-
тым и редактор нэхъыщхьэу 
илъэс куэдкIэ лэжьа Дэба-
гъуэ Мухьэмэд.

1942 гъэм къалъхуащ 
уэрэд ус, КъБР-м щэнхабзэм-
кIэ щIыхь зиIэ и лэжьакIуэ 
Щомахуэ Хьэсэнбий.

1942 гъэм къалъхуащ 
КъШР-м щIыхь зиIэ и журна-
лист Шорэ Ахьмэд

Дунейм и щытыкIэнур

«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщыты-
нущ.  Хуабэр махуэм   градус 
11, жэщым градуси 6 щыхъу-
нущ.

Жэпуэгъуэм и 11,
гъубж

Хъыджэбз цIыкIухэм я 
дунейпсо махуэщ

ЦIыхум лы лей зытрилъ-
хьэ ным ебэныным и ду-
нейпсо махуэщ

1956 гъэм къалъхуащ по-
лицэм и генерал-майор,            
КъБР-м щIыхь зиIэ и юрист 
Кумыщ Мухьэрбий.

1958 гъэм къалъхуащ 
къэрал, жылагъуэ лэжьакIуэ, 
КъБР-м Тхылъыр фIыуэ 
зылъагъухэм я зэгухьэны-
гъэм и Жылагъуэ советым и 
тхьэмадэ, республикэм и 
ЩIыхь тхылъыр зыхуагъэфэ-
ща Бекъул Аслъэнбэч.

1967 гъэм къалъхуащ 
Къэбэрдей-Балъкъэрым и 
муслъымэнхэм я дин Iуэху-
щIапIэм и унафэщIу 2004-
2010 гъэхэм лэжьа Пщы-
хьэщIэ Iэнас.

Дунейм и щытыкIэнур

«pogoda.yandex.ru» сай-
тым зэритымкIэ, Налшык 
уэшх къыщешхынущ.  Хуабэр 
махуэм   градуси 7, 
жэщым градуси 4 щыхъу-
нущ.



Театрхэр  я  зэфIэкIхэмкIэ  зохъуажэ

КIуэ пэтми 
нэхъыбэ мэхъу

Псы хущхъуэхэм къахохъуэ

Рицэ и толъкъунхэм 
щIаупскIа усыгъэ

ЦIыхубз щыпкъэм и 
гупсысэ щхьэпэхэр

Урысей Федерацэм футболымкIэ и етIуанэ лигэм и «Б» 

дивизионым и ЕтIуанэ гупым зэхьэзэхуэр зэрыщекIуэкIыр

Дж.

11
11
11
11
12
11
11

Къ.

9
6
5
5
2
2
2

З.

0
4
2
2
5
2
1

Т.

20-8
19-10
20-14
16-13
10-13
14-31
12-22

О.

27
22
17
17
11
8
7

ФI.

2
1
4
4
5
7
8

1. «Мэшыкъуэ-КМВ»
2. «Легион» 
3. «Астрахань»
4.  «Спартак-Налшык»
5. «Динамо-2» 
6. «Алания-2»
7.  «Победа» 

Командэхэр

Футбол

Сом мелуани 6,5-м щIигъу 
Урысей ФСБ-м и управленэу КъБР-м щыIэм и 

лэжьакIуэхэм, экономикэм пыщIа щIэпхъаджагъэхэм 
пэщIэтынымкIэ Iуэхухэр щрагъэкIуэкIым къыщIа-
гъэщащ «Дар» ООО-м и генеральнэ унафэщI Керме-
нов А. А. зэрихьэ хабзэншагъэр - ар бюджет мылъкум 
куэду зэрыхэIэбар.

КЪЫЗЭРАХУТАМКIЭ, абы Iэщ гъэхъуным пыщIа 
 Iуэ хущIапIэ   иIэ  хуэдэу 2015 - 2017 гъэхэм хъыбар нэпцI-
хэр игъэлъэгъуащ икIи ахэр и лъабжьэу иратащ, 
апхуэдэуи лэжьакIуэ къищтэ цIыхухэр я IэщIагъэм 
 хуегъэджэным тригъэкIуэда мылъкур къыIэрыхьэ -           
жын папщIэ къыдиха субсидиехэр. А хабзэншагъэм                                    
къри кIуащ хэщIыныгъэу сом мелуани 6,5-м щIигъу. 

Налшык къалэ судым и унафэ къару зыгъуэтам ипкъ 
иткIэ Керменов А. А. УФ-м и УК-м и 159-нэ статьям и            
4-нэ Iыхьэм къыщыхьа щIэпхъаджагъэм хуэдэ илэ-
жьауэ къилъытащ икIи абы условнэу илъэси 5 тралъ-
хьащ, къэралым ирита хэщIыныгъэр ипшынынущ. 

НаркотикхэкIхэр къытрахащ
Май районым щыпсэу, илъэс 41-рэ зи ныбжь цIыху-

хъум илэжь щIэпхъаджагъэр Урысей ФСБ-м и упра-
вленэу КъБР-м щыIэм,  КъБР-м щыIэ МВД-м я 
лэжьакIуэхэм, наркотикхэкIхэр хабзэм ебакъуэу изы-
гъэкIхэм пэщIэт Iуэхухэр ирагъэ кIуэкIыу, къыщIагъэ-
щащ. Абы къытрахащ  «марихуанэ» наркотикхэкI             
грамм 903,62 рэ.

УФ-м и УК-м и 228-нэ статьям и 2-нэ Iыхьэм къыщы -
хьа щIэпхъаджагъэм теухуа уголовнэ Iуэху къаIэтащ. 
Хабзэм къызэригъэувымкIэ, апхуэдэ зылэжьар илъэси 
10-м нэскIэ ягъэтIыс. 

Илъэси 5
тралъхьэнкIэ мэхъу

Шэджэм районым щыпсэу, илъэс 19 зи ныбжь щIа-
лэм зэрихьэ щIэпхъаджагъэр  Урысей ФСБ-м и упра-
вленэу КъБР-м щыIэм, Урысей МВД-м и Управленэ нэ-
хъыщхьэу КИФЩI-м щыIэм я лэжьакIуэхэм къызэ-
паудащ. 

КЪЭДГЪЭЛЪЭГЪУАМ социальнэ сетхэм я зым                
ирилъ хьащ 1941 - 1945 гъэхэм екIуэкIа Хэку зауэшхуэм 
нацист Германием щызэрихьахэр тэмэму къыщилъы- 
тэ  тхыгъэхэр. 

Урысейм СледствиемкIэ и комитетым СледствиемкIэ 
и управленэу КъБР-м щыIэм уголовнэ Iуэху къиIэтащ 
УФ-м и УК-м и 354.1-нэ статьям и 4-нэ Iыхьэм и «в» 
пунктым ипкъ иткIэ. Апхуэдэу хабзэм ебэкъуам илъэси 
5-м нэс щытралъхьэ щыIэщ. 

Зыгъэхьэзырар
УАРДЭ  Жантинэщ.

КIэрэф Темырлан
Европэм и чемпионщ

Азербайджаным и къалащхьэ Баку 
 ГимнастикэмкIэ и лъэпкъ аренэм жэпуэ-

- Тимур, гъуазджэм дауэ 
узы Iэпиша? Орган Iэмэп-
сымэр щхьэ къыхэпха?

- Си сабиигъуэм си анэм 
ма къамэм сызэрыхуэзэ чии-
фIэм гу лъитэри, му зыкэмкIэ 
школым сыщIигъэ тIысхьат. 
Ди насыпти, сыкъыщалъхуа 
Шэджэм  щIыналъэм иIэт 
апхуэдэ еджа  пIэ. Егъэджа-
кIуэхэр къы зэдаIуэщ, ма-
къамэр зэ ры зэхэсхыр къа-
пщытэри, сыкъащтащ. 2003 
гъэм аккордеонрэ кавказ 
пшынэрэ еуэн щIэздзащ. 
АбыкIэ  икъукIэ егъэджакIуэ 
нэс схуэ хъуа Щадз Ларисэ        
и  чэнджэщхэмрэ дерс хэм-
рэ къысхуэсэбэпащ иужь-
кIи. Абдежщ япэ дыдэу Бах 
Себастьян Иоганн и органнэ 
макъамэ цIы кIумрэ фугэ ля 
минорымрэ  сы щеуар. Къап-
щтэмэ, абы зэманращ орган 

«Адыгэ лъэпкъым сызэрыщыщым сропагэ»КЪАРДЭН Тимур:

музыкэм сыщыдихьэхар. 
2016 гъэм си гъащIэм 

зэрыщыту зихъуэжауэ жыпIэ 
хъунущ. Налшык зы члисэ 
цIыкIум къыщызгъуэтащ 
электроннэ цифровой ор-
ган. АбыкIэ зызгъэсэн, еуэн 
щIэздзащ икIи зы илъэсым 
къриубыдэу и щэхухэр зэз-
гъэхъулIэри, 2017 гъэм         сэ 
езыр сыщIэтIысхьащ Кавказ 
Ищхъэрэм ГъуазджэхэмкIэ 
и къэрал институтым ор-
ганымкIэ щIэныгъэ щы зэз-
гъэгъуэтыну. Сыщеджэм 
кIуэ пэтми нэхъ куууэ сы-
дихьэхащ орган макъамэм, 
сы щIэхъуэпсырт духовой Iэ-
мэпсымэм гъунэгъу сыхуэ-
хъуну. 

2020 гъэм магистр сы-
хъуащ. ИкъукIэ егъэджа-
кIуэфIхэр сиIащ - КъБР-м 
щIыхь зиIэ и артисткэ, про-

фессор Гринченкэ Галинэ, 
Урысейм щIыхь зиIэ и ар-
тисткэ, Сафонов В.И. и цIэр 
зезыхьэ Кавказ Ищхъэрэ 
филармонием и унафэщI 
Бережная Светланэ,                            
СКГИИ-м лъэпкъ Iэмэпсы-
мэ хэмкIэ и кафедрэм и           
профессор Шэрыб Валерэ.

- Мы зэманым уи лэжьы-
гъэмрэ къэкIуэнум уи му-
радхэмрэ дыщыбгъэгъуэ-
замэ арат.

- ЕджапIэм и магистрату-
рэр къэзуха нэужь, Береж-
ная Светланэ IэнатIэ къыс-
хуигъэлъагъуэри, 2020 гъэм 
и бадзэуэгъуэм къыщы-       
щI э дзауэ езыр зи унафэщI 
фи лармонием лэжьэн щы-
щIэ здзащ. Симфоние ор-
кестрым и гъусэуи си за-
къуэуи пшыхьхэм сыхэтщ. 
Ап хуэ дэуи къалэхэм зы къы-

щыз гъэ  лъэгъуэну сокIуэ. 
Къэ   кIуэ ну зэманым, дауи, 
сы зыхуейр адэкIи мы си Iэ -
щIагъэм зезгъэужьынырщ, 
ап  хуэдэуи сабийхэмрэ сту-
дентхэмрэ орган Iэмэп сы-
мэм еуэным хуэзгъасэу 
 къы  зэзгъэпэщынырщ. Сы-
щIо хъуэпс а макъамэ гъуа-
зджэм сыщалъхуа Къэ  бэр-
дей-Балъкъэрым зыщез-
гъэу жьынуи.

- Пицундэ щызэхэта фес-
тивалым дауэ укърихьэлIа, 
Тимур?

- Абы сыкъригъэблэгъащ 
органист Iэзэ, музыкант, Аб-
хъаз Республикэм щIыхь 
зиIэ и артист Гаделие Лука. 
ИкъукIэ фIыщIэ ин хузощI, 
апхуэдэ дзыхь къызэрызи-
гъэзам папщIэ.

- Пицундэ тхьэелъэIупIэм 
зыкъыщыбгъэлъэгъуэныр 
дауэ къыпщыхъуа? Сыт 
хуэдэ гурыщIэхэр абы зы-
хыуигъэщIа?

- Псом япэр, дауи, сызэры-
гузавэрт. Органистым зэ-
ман кIэщIым пэшым и акус-
тикэр, абы макъамэр къы-
зэрыщыIунур зыхищIэфын 
хуейщ. Орган Iэмэпсымэ-
хэм дэтхэнэми я щхьэхуэ-
ныгъэ яIэжщ, я къэIукIэри 
зыр адрейм ещхькъым. Пи-
цундэ деж сызэуа Iэмэп-
сымэр лъэщт, макъамэ 
 къиIукIхэмкIи къулейт. Пшы-
хьым щIидзэн и пэ, Iэмэп-
сымэр зэзгъэцIыхуну Iэмал 
сызэриIа пIалъэм сыхунэ-
сащ абы и фIагъхэм гу 
лъыстэну. Пэшым щIэсахэм 
я Iэгуауэхэм сыщегъэгугъ  
ар фIыуэ къызэхъулIауэ.

- Фестивалыр, къапщ тэ-
мэ, езы Абхъаз щIыналъэр 
дауэ къыпщыхъуа?

- Мыпхуэдэ зэхыхьэ сызэ-
ры хэтам, пэжыр жысIэнщи, 
сигъэгушхуащ. Ар щекIуэ -
кIа тхьэелъэIупIэми сыди-
хьэхащ. Абдеж органым 
ущеуэныр гухэ хъуэгъуэт. 
Къыв гурыIуэн щхьэкIэ жыс-
Iэн щи, пшыхь хэм тещIыхьа 
пэшхэм зыкъыщыбгъэлъэ-
гъуэнымрэ абы рэ зэхуэдэ-
къым. Иужь рейм макъамэр 
къызэ ры щIэIукIыр щхьэ-
хуэщ. Пицундэ тхьэелъэIу-
пIэм Iэмэп сымэм сыщы-
щеуэм, абы и макъ псори си 
Iэпкълъэп къыр игъэтхыт-
хыу кIуэцIры кIащ, пэшым 

щIэ сахэми ап хуэдэу зыха-
щIауэ пIэрэ жыс Iэу сыщо-
гугъ. 

Абхъаз щIыналъэр къы-
зэры мыкIуэу си гум ды-
хьащ. Бгыхэри, щхъуантIа-
гъэри, Пицундэ и тенджыз 
къабзэри, дэнэ дежи гуапэу 
къыщыпIущIэ цIыхухэри, 
 абхъазхэм я лъэпкъ шхы-
ныгъуэ IэфIхэри. ИкъукIэ 
гуа пэу псори къысIущIащ. 
Къыхэзгъэщыну сыхуейт, 
Пицундэ и орган концерт 
пэшым и унафэщIми лэжьа-
кIуэхэми фIыщIэ зэрахуэс-
щIыр.

- Адыгэ щэнхабзэм дауэ 
ухущыт?

- Адыгэ лъэпкъым сызэры-
щыщым сэ мыхьэнэшхуэ 
 изот икIи сропагэ. Дэ лъэпкъ 
щэнхабзэ къулей къыддо-
кIуэкI икIи нэхъ ипэкIи ап-
хуэдэ щымыIауэ адыгэ 
 пшы налъэхэр сэ органым 
къизгъэIукIыну иужь си-
хьащ. Абы и щапхъэщ сы-
зыхэта фестивалым ап хуэ-
дэ лэжьыгъэхэм сы зэ ры-
щеуар. Апхуэдэхэм ящыщщ 
адыгэ композитор Нэхей 
 Аслъэн къигъэщIэрэщIэжа 
макъамэр. Къищынэмы-
щIауэ, Даур  Аслъэн и Iэ-
дакъэщIэкIхэри сфIэфIу 
 утыку къызохьэ. Ари лъэпкъ 
пшыналъэ куэдым елэжьы-
жащ. Апхуэдэщ Iэдииху и 
хъыбарым къытращIыкIа 
рап содиер. Абыи си тран-
скрипцэ иIэу, фестивалым 
къы щызгъэIуащ.

Щхьэхуэу къыхэзгъэщы-
ну сыхуейт Къэбэрдей-
Балъ къэрым и цIыхубэ ар-
тист, УФ-м, АР-м гъуазджэ-
хэмкIэ щIыхь зиIэ я лэ-
жьакIуэ ХьэIупэ Джэб рэил 
и лэжьыгъэхэри. Си гуапэу 
утыку къызохьэ а компо-
зиторым  ейхэри. Псалъэм 
папщIэ, сеуащ абы и 
«Псыхэгъэм». АдэкIи си му-
радщ кавказ макъамэхэр, 
псом хуэмыдэу абхъаз-
адыгэ пшыналъэхэр си 
пшыхь хэм нэхъыбэу хэз-
гъэхьэну.

- Упсэу, Тимур. Уи му-
радыфIхэр Тхьэм къуигъэ-
хъулIэ!

Епсэлъар
КАПШ  Алъхъэсщ.
Абхъаз Республикэ.

Иужьрей джэгугъуэм наIуэ къэхъунущ
Жэпуэгъуэм и 7 - 8-хэм 

Урысей Федерацэм фут-
болымкIэ и етIуанэ лигэм           
и «Б» дивизионым и етIуа-
нэ гупым щекIуэкIа з э Iу-
щIэ хэм Налшык и «Спар-
так»-р хэтакъым, ауэ 
 мыд рей командэхэр зэры-
зэ дэджэгуам кIэщIу щы -
гъуа зэ фыхуэтщIынщ. 

ЖЭПУЭГЪУЭМ и 7-м япэу 
зэхуэзахэщ Мэхъэчкъалэ            
и «Динамо-2»-мрэ Псыхуа-
бэ и «Мэшыкъуэ-КМВ»- м рэ. 
Хьэ  щIэхэм турнир табли-
цэм и япэ увыпIэм зы-
щагъэбы дэу, я ныкъуэкъуэ-
гъухэр зы кIэрагъэхун 
 щхьэ кIэ мэхъэчкъалэдэс-
хэр хагъэщIэн  хуейти. Ар 
зра гъэхъулIащ. «Мэ шыкъуэ-
КМВ»-м и гъуащ хьэ-
хъумэныкъуэ Ти ма ков  Ро-
ман  зэIущIэм  и япэ Iыхьэм       
и 10-нэ дакъикъэм дигъэ-          
кIа топым хэгъэ рейхэм                
жэуап къахуетыжакъым. 
Зэхьэ зэ хуэр иухащ бжы гъэр 
0:1-уэ. Апхуэдэ щIыкIэкIэ, 
псыхуа бэдэсхэм турнир             

таблицэм а бжыгъэр ща-
гъэбыдащ. 

А махуэхэм екIуэкIа зэIу-
щIэхэм ящыщу Налшык и 
«Спартак»-м къыдэщIхэр 
нэхъыбэу зыкIэлъыплъар  
«Астрахань»  командэр 
хьэщIапIэ щыIэу Влади-
кавказ и «Алания-2»-м 
зэрыIущIарщ. Дауэ хъуми, 
абыхэм зы очко яфIэкIуэ-
датэмэ, е зэ пеуэр ира-
гъэхьатэмэ, ди командэм 
ещанэ увыпIэм зэкIэ зы-
щигъэбыдэфынут. Ауэ, ди 
жагъуэ зэрыхъущи, дызэ-

ры хуейм хуэдэу къы щIэ-
кIакъым. Аст рахань къи-
кIахэр бжыгъэр 3:0-у  те-
кIуащ икIи  апхудэ щIы-
кIэкIи къыт лъэ щIыхьэжащ. 

Дагъыстэным и «Легион», 
«Победа» командэхэр зэры-
тегъэкIуакъым. Ахэр 2:2-уэ 
зэдэджэгуащ.

КъыкIэлъыкIуэ джэгу-
гъуэм, жэпуэгъуэм и 14-м, 
«Спартак-Налшык»-р Вла-
дикавказ и «Алания-2»-м 
деж щыхьэщIэнущ. 

БАТОКЪУЭ  Албэч.

УФСБ-м къет

Спорт  хъыбархэр
гъуэм и 1 - 4-хэм щекIуэкIащ бгырыпхкIэ 
зэбэны нымкIэ Европэпсо чемпионат. А 
зэхьэзэхуэм кърихьэлIа къэрал 19-м я 
спортсмену 300-м нэблагъэр щIэбэнащ 
медаль комплект 21-м. 

ЧЕМПИОНАТЫМ хэта «классик хэм» я 
 зэпеуэм килограмм 82-рэ зи хьэлъагъхэм я 
деж дыщэ ме даль къыщихьащ Къэбэр -
дей- Балъкъэрым и бэнакIуэ КIэрэф Темыр-
лан. Ди щIалэм текIуэныгъэр къыIэщIи-
гъэкIащ дунейпсо чемпионатхэм блэней- 
рэ щыте кIуа, Башкирием и спортсмен Зул-
карнаев Артур. 

Урысейпсо
зэхьэзэхуэм щытокIуэ

УФ-м и къалащхьэм иджыблагъэ 
щекIуэкIащ «Мэзкуу и бла гъуэ» кёкусин-
кай каратэмкIэ урысейпсо зэхьэзэхуэ. 
Абы хэтащ къэралым и щIыналъэ зэ-
мылIэужьыгъуэхэм я спортсмену 500-м 
щIигъу. 

КЪЭБЭРДЕЙ-БАЛЪКЪЭРЫМ и щIы  хьыр 

ихъумэу зэхьэзэхуэм хэтащ Биткаш Давид 
икIи зи хьэлъагъыр килограмм 90-м 
щхьэдэ мыххэм я деж япэ увыпIэр къыщи-
хьащ. 

Давид зыгъасэр Биткаш Емельянщ. 

Медалищ ди
Iэрылъхьэу

Мэзкуу областым хыхьэ Наро-Фоминск 
къалэм щекIуэкIащ бэнэкIэ хуитымкIэ 
урысейпсо зэхьэзэхуэ. УФ-м а спорт 
лIэужьыгъуэмкIэ 2024 гъэм щы зэхэтыну 
зэпеуэшхуэм ягъэ кIуэ нухэр къызэрыхах 
мы зэIущIэм кърихьэлIащ илъэс 18-м 
щIимыгъуа спортсмен 380-м нэблагъэ. 
Къэбэрдей-Балъкъэ рым и бэнакIуэхэм 
абы медалищ къыщахьащ.

КИЛОГРАММ 45-рэ зи хьэлъагъхэм я деж 
япэ увыпIэр щиубыдащ Бакъей Джэмал. 
КIэух зэ хьэзэхуэм абы щыхигъэщIащ 
Тывам и бэнакIуэ Лопаа Темырлан. 

Домбеякъ медалхэр къахьащ КIуэкIуэ 
Темырланрэ (кг 55-рэ), Амчокъуэ Иналрэ 
(кг 71-рэ). 

Хьэлъэ
къэзыIэтхэр зэпоуэ

Краснодар крайм и Сукко  къуажэм               
и «Смена» санаторэ- курорт зэгухьэны-
гъэм иджыб лагъэ щекIуэкIащ СССР-м                          
атлетикэ хьэлъэмкIэ щIыхь зиIэ и тренер 
Саркисян Юрийрэ Урысей Федерацэм 
щIыхь зиIэ и тренер Соколов Викторрэ                 
я фэеп лъу къызэрагъэпэща ещанэ уры-
сейпсо зэхьэзэхуэ. 

ЗЭПЕУЭМ и медалхэм щIэбэнащ илъэс 
13 - 15 зи ныбжь хъы джэбз, щIалэ 200-м 
нэблагъэ. 

Килограмм 73-рэ зи хьэлъагъхэм я деж 
зэпеуэм япэ щы хъуащ Ервасэ Залым, жи-
мымрэ рывокымрэ зэхэту абы къиIэтащ              
килограмм 215-рэ (95/120).

ЕтIуанэ увыпIэм дэкIуеящ Щоджэн Ис-
лъам. Килограмм  81-рэ хъухэм я деж                    
абы къыщиIэтащ килограмм 284-рэ 
(158/126). 

ЩIалэхэр ягъасэ Настуев Юсупрэ Хьэщ-
пакъ Мусарэ.

ХЬЭЩЫКЪУЕЙ  Олег.  

КIэрэф ТемырланТТ

Театр ЩхъуантIэм жэпуэгъуэм и 6-м щы-
зэхуащIыжащ   «Iуащхьэмахуэ и щыгум 
пшы  науэ макъ щоIу» I урысейпсо фес-
тиваль-зэ пеуэм и кIэух концертыр. Ар къы-
зэрагъэ пэщащ УФ-м, КъБР-м щэнхабзэмкIэ 
я  ми нистерствэхэм, ГъуазджэхэмкIэ Кав-
каз Ищхъэрэ къэрал институтым, Поленов 
В. Д. и цIэр зезыхьэ ЦIыхубэ творчествэм-
кIэ Урысейм и къэрал унэр    я дэIэпы-
къуэгъуу.

ФЕСТИВАЛЫР теухуауэ щытащ Къэбэр-
дей-Балъкъэрым кавказ пшынэм щыхуа-
гъасэ и школыр илъэс 50 зэ рырикъум. Абы хэ-
тащ Къэбэрдей-Балъкъэр, Адыгэ, Осетие 
Ищхъэрэ - Алание, Ингуш, Шэшэн, Къалмы-
къ, Тэтэрстан республикэхэм, Ставрополь 
крайм, Москва къалэм, Ар хангельскэ, Орлов-
скэ, Оренбург, Тверь, Саратов областхэм я 
пшынауэхэр.

- Фестивалым и хьэщIэхэмрэ республикэм 
исхэмрэ фIэхъус гуапэ фызох! Пшынауэ 
 макъыр фIыуэ зымылъагъу къэгъуэты-
гъуейщ! Фестивалым хыхьэу екIуэкIа зэхы-
хьэ хэр фигу дыхьауэ, нэгузыужь фщыхъуауэ 
къы щIэкIыну дыщогугъ! - жиIащ КъБР-м 
 щэн хабзэмкIэ и министр Къумахуэ Мухьэ-
дин. - Мамырыгъэ, гуапагъэ, ехъулIэныгъэ, 
да хагъэ фи куэдыну сынывохъуэхъу!

Iуэхур зи жэрдэм икIи фествиаль-зэпеуэм  
и художественнэ унафэщI, Поленов    В. Д. и 
цIэр зезыхьэ ЦIыхубэ твор чествэмкIэ Уры-
сейм и Къэрал унэм макъамэ гъуазджэмкIэ  
и къудамэм и унафэщI, Москва и «ЦIыхубэ 
макъамэ Iэмэпсымэхэр» музыкэ зэгухьэ ны-
гъэм и унафэщI, УФ-м щэнхабзэмкIэ щIыхь 
зиIэ и лэжьакIуэ, УФ-м и Прави тельствэм 
 щэнхабзэмкIэ и саугъэтым и  лауреат Цеп 
Анатолэ КъБР-м ЩэнхабзэмкIэ и министер-
ствэм, ГъуазджэхэмкIэ Кавказ Ищхъэрэ 
 къэ рал институтым я лэжьакIуэхэм, фести-
валь-зэпеуэр къызэгъэпэщы ным рэ ар егъэ-

Фестивалхэр

Пшынауэхэм я Iэзагъэр
къыщагъэлъагъуэ

кIуэкIынымрэ зи гуащIэ хэ зылъ  хьахэм фIы-
щIэ яхуищIащ икIи жиIащ Къэбэрдей-Балъ-
къэрым исхэм гуапэу къы зэ рырагъэблэгъар. 
Абы къыхигъэщащ щIыналъэ зэмылIэужьы-
гъуэхэм щыпсэу, бзэкIэ зэщхьэщыкI лъэпкъ-
хэр макъамэ Iэмэпсы мэ хэм зэрызэкъуа-
гъэувэр. 

ЦIыхубэ творчествэмкIэ Урысейм и къэрал 
унэм и уна фэщI Портовэ Тамарэ кIэух кон-
цертым хэтхэм зэпэIэщIэу закъыхуигъэзащ. 
Абы фIы щIэ яхуищIащ КъБР-м Щэнхабзэм-
кIэ и министерствэм, ГъуазджэхэмкIэ Кавказ 
Ищхъэрэ къэрал институтым, ЦIыхубэ твор-
чествэмкIэ Къэбэрдей-Балъкъэр методикэ 
центрым, пшынэр фIыуэ зылъагъухэм, а ма-
къамэ Iэмэпсымэм зезыгъэужьхэм, щIэблэр 
абы дезыгъэхьэххэм, хуэзыгъасэхэм. 

КIэух концертыр ягъэдэхащ Адыгэ Рес-
публикэм и Тэхъутэмыкъуей щIыналъэм 
Щэн хабзэмкIэ и унэм адыгэ цIыхубэ макъа-
мэ IэмэпсымэхэмкIэ и «Удж» ансамблым, 
Абхъаз, Осетие Ищхъэрэ - Алание республи-
кэхэм щIыхь зиIэ я артист Лыджыдэ Алий, 
пшынауэхэу Къэжэр Артур (Къэбэрдей-
Балъ къэр Республикэ), Тамаев Сослъэн, 
Умаров Джамбулат, Тебеевэ Альбинэ, Цегко-
ев Ас лъэн бэч (Осетие Ищхъэрэ - Алание), нэ-
гъуэщI  хэми. Фестиваль-зэпеуэм хэтахэм 
щIыхь тхылъхэр иратащ.

КъэпщытакIуэ гупым хэтащ УФ-м пшынауэ 
щIэныгъэ япэу щызэзыгъэгъуэта, урысей-
псо,  лъэпкъхэм зэдай зэпеуэхэм я лауреат, 
 УФ-м щIыхь зиIэ и артист Калмыков Ген-
надий (Орёл къалэ), Гнесинхэ я академием 
«Урысейм щыпсэу лъэпкъхэм я макъамэ 
Iэмэпсымэхэр» и кафедрэм и егъэджакIуэ 
нэхъыщхьэ, «Тульская гармонь» фабрикэм   
и конструктор, «GармоньDrive» гупым и про-
дюсер, урысейпсо, международнэ зэ хьэ зэ-
хуэхэм я лауреат Уханов Павел, Кавказ 
Ищхъэ рэм и япэ профессиональнэ пшына-
уэ, Къэбэрдей-Балъкъэр къэрал филармо-
нием и симфоние оркестр, Темыркъан Бо-
рис и цIэр зезыхьэм, и лэжьакIуэ икIи кон-
цертмейстер, КъБР-м щIыхь зиIэ и артисткэ, 
 КъБР-м и Правительствэм и саугъэтым и 
 лауреат  Къашыргъэ Мадинэ.

Фестивалым хыхьэу концертхэр, лекцэ 
щхьэ пэхэр екIуэкIащ. Апхуэдэщ Гнесинхэ я 
цIэр зезыхьэ академием Урысейм щыпсэу 
лъэпкъхэм я макъамэ IэмэпсымэхэмкIэ и 
 кафедрэм и унафэщI, профессор, педагоги-
кэ щIэныгъэхэмкIэ доктор, УФ-м гъуазджэ-
хэмкIэ щIыхь зиIэ и цIыху Базиков Алексан-
дррэ абы и лэжьэгъу, баянымрэ аккорде-
онымкIэ кафедрэм и профессор, искусство-
веденэмкIэ доктор, УФ-м гъуазджэхэмкIэ 
щIыхь зиIэ и лэжьакIуэ Имханицкий Ми-
хаилрэ я лекцэхэр. КъищынэмыщIауэ, 
щхьэпэт Дон Iус Ростов и къэрал консерва-
торэу Рахманинов Сергей и цIэр зезыхьэм 
 баянымрэ аккордеонымкIэ и кафедрэм и 
унафэщI, УФ-м и школ нэхъыщхьэм щIыхь 
зиIэ и лэжьакIуэ, профессор, методист-
къэхутакIуэ, жылагъуэ лэжьакIуэ Варавинэ 
Людмилэ и мастер-классыр.

ТЕКIУЖЬ Заретэ.

ФокIадэм и 11 - 16-хэм Абхъаз Республи-
кэм Щэн хабзэмкIэ и министерствэм и 
дэIэпыкъуэгъукIэ, Пи цундэ къалэм ще-
кIуэ  кIащ макъамэмкIэ «Органные вече -
ра в Пицундском храме» IX фестивалыр. 
Абы хэтащ Урысейм, Аб хъазым, нэгъуэщI 
къэралхэми я артистхэр (Налшык, Кисло-
водск, Москва, Саратов, Барнаул, Венэ).

Дунейпсо зэхьэзэхуэ зэ мы лIэу жьы-
гъуэхэм я лау реат Къардэн Тимур иджы 
япэу а фестивалым зыкъыщигъэлъэ-
гъуащ. Абы и  пшы хьым хигъэхьат XX - XXI 
лIэ  щIы гъуэхэм я бароккэ, романтизм 

 лъэхъэнэхэм я  макъамэхэри дунейпсо 
клас  сикэм щыщхэри. 

ОрганкIэ абы къигъэIуащ адыгэ ком по-
зи тор Нэхей  Аслъэн и IэдакъэщIэкIхэр. 
Тимур едэIуахэм гъэщIэ гъуэн ящымы-
хъуу къэнакъым «Къырым теухуа уэ - 
рэд» абхъаз цIыхубэ макъамэмрэ нэ-
гъуэщI лъэпкъ пшы налъэхэмрэ зэригъэ-
зэ щIар. 

Къардэныр къыщалъхуар Шэджэм 
къа лэрщ (Къэбэрдей-Балъкъэр). 2016 
гъэм абы къиухащ Кавказ Ищхъэрэм 
Г ъуазджэхэмкIэ и къэрал институтым 
«Кавказ пшынэ еуэкIэ» IэщIагъэмкIэ и 
бакалавриатыр, 2020 гъэм - «орган» IэщIа-
гъэмкIэ магистратурэр.

2018 гъэм ар хэтащ органым еуэхэм 
 папщIэ Киктэ и цIэкIэ зэхашэ дунейпсо 
фестивалым (Кисловодск къалэм що-
кIуэкI). Ар щIэх-щIэхыурэ хэтщ Урысей-
мрэ хамэ къэралхэмрэ щыцIэ рыIуэ му-
зыкант куэдым я мастер-классхэм - 
Йеллемэ Тео, Шмитов Алексей, Веско 
 Йоханн, Зарецкий Даниэл, Абдуллин 
 Рубин сымэ ирагъэкIуэкIхэм. 2018 - 2019 
 гъэ хэм тIэунейрэ Тимур  пашэ щыхъуащ 
Москва щекIуэкIа, Глиэр Р.М. и цIэр               
зе зы хьэ  дунейпсо  макъамэ зэ пеуэм.               
2020   гъэм абы  саугъэт нэхъыщхьэр 
 къы  щы  хуагъэ фэщащ  ди   щы хьэрым 
щекIуэкIа «АВИС» япэ дунейпсо ма къа-
мэ зэхьэзэхуэм.

Мы зэманым Къардэныр щолажьэ Кис-
ловодск дэт Кавказ Ищхъэрэ къэрал 
 филармонием. Абхъазым щы щыIа ма-
хуэхэм абы деп сэ лъэну Iэмал диIащ, ди 
щIыналъэр, фестивалыр къы зэ рыщы-
хъуамкIэ, адэкIэ и мурадхэмкIэ ар къыд-
дэгуэшащ.


